
魁竒智畧之士〈容齋續筆天下未𠹉無魁竒智畧之士。當亂離之際。雖一旅之聚。數城之地必有〉

〈策知名者出其間。史傳所書尚可考也。鄭燭之武弦高從容立計以存其國。後世至不可勝紀。在唐尤多。姑摭其小小者數人載于此。武德初。北海〉

〈賊帥綦公順攻郡城。為郡兵所敗。後得劉蘭成以為謀主。才用數十百人出竒。再奮北海即降海州。臧君相帥衆五萬來争。蘭成以敢死士二十人〉

〈夜襲之。掃空其衆。徐圓朗據海岱。或說之曰。有劉世徹者。才畧不世出。名高東夏。若迎而奉之天下指揮可定。圓朗使迎之。世徹至。已有衆數千。圓〉

〈朗使徇譙杞東。人素聞其名所向皆下。裘甫亂浙東。朝廷遣王式徃討其黨。劉暀勸甫引兵取越。憑城郭。據府庫。循浙江。築壘以拒之。得間。則長驅〉

〈進取浙西。過大江。掠揚州。還脩石頭城而守之。宣歙江西必有響應者。别以萬人循海而南。襲取福建。則國家貢賦之地盡入于我矣。甫不能用。高〉

〈駢之將畢師鐸攻駢。乞師宣州秦彦。彦兵至。遂下揚州。師鐸遣使趣彦過江將奉以為主。或說之曰。僕射順衆心為一方去害。宜復奉高公而佐之。〉

〈揔其兵權。誰敢不服。且秦司空為節度使。廬州壽州其肯為之下乎。竊恐功名成敗未可知也。不若亟止秦司空勿使過江。彼𠰥粗識安危。必未敢〉

〈軽進就使他日責我以負約。猶不失為高士忠臣也。師鐸不以為然。明日以告鄭漢章。漢章曰。此智士也。求之弗獲。王建鎮成都。攻楊晟於彭州久〉

〈不下民皆竄匿山谷。諸寨日出抄掠之。王先成徃說其將王宗侃曰。民入山谷以俟招安。今乃從而掠之。與盗賊無異。且出淘虜薄暮乃返。曾無守〉

〈備之意。萬一城中有智者為之畫策。使乗虚奔突先伏精兵於門内。望淘虜者稍㪐。出弓弩手礮各百人攻寨之一面。又於三面各出耀兵。諸寨咸〉

〈自備禦。無暇相救。如此能無敗乎。宗侃矍然。先成為條列七事為狀以白王建。建即施行之榜至三日。山中之民競出如歸市。浸還故業。觀此五者〉

〈則其他姓名不傳。與草木俱腐者蓋不可勝計矣。〉殆非凡士〈文中子中說。後述太和末。關朗為公府記室。妙極占〉

〈筭。許穆公知其賢厚禮焉。引與共席對談易義。終日竟夜各相歎。許穆公謂朗曰。足下今之竒士也。不可使天子不識。入言於孝文帝。帝曰。張彝郭〉

〈祚昔𠹉為朕言之。朕以占筭小道恐亂大経。故不見。穆公曰。此人㣲法玄深殆非凡士。詔見帝謂穆公眞可謂知人。〉非今世


士〈宋朱晦庵大全集劉君墓誌熹年十四五。以先君遺命學於故聘士劉君先生。時幼且愚。未足以識其大者㪐者。特觀於容貌詞氣之〉

